
1. 
Опис на состојбите во областа и дефинирање на проблемот
1.1 Опис на состојбите
Со Законот за пасишта се уредува стопанисувањето со пасиштата во државна сопственост. Проблематката во моментов е уредена со Законот за пасишта донесен во 1998 година кој во меѓувреме е изменуван и дополнуван неколку пати. Имајќи ги во предвид искуствата од досегашната примена на Законот за пасишта, големината на расположивиот фонд од 567.000ха пасишта во државна сопственост, статусот на пасиштата како добро од општ интерес за државата, промените во останатите прописи од областа на земјоделството кои имаа влијание врз начинот на искористување на пасиштата, се покажа потреба од регулирање, односно уредување на политиката во стопанисувањето со пасиштата и со што ќе се овозможи правилно и законито искористување на пасиштата во државна сопственост со со цел да се овозможи на надлежните органи, едноставен, целосен и прецизен увид во  податоците за состојбата со пасиштата во државна сопственост, а сето тоа во насока на поефикасно остварување на целите на земјишната и на националната земјоделска политика. Со предложените измени и дополнувања на  Законот за пасиштата се предвидуваат усогласени надлежности на Владата на Република Северна Македонија. 

Предложените измени и дополнувања на  Законот за пасиштата предвидуваат постапките за регулирање на правото на користење на пасишта во државна сопственост со распишување на оглас и без објавување на оглас, уредувајки го и времетраењето на правото на користење. За подобрување на квалитетот на тревата за напасување се дозволува и спроведување на агротехнички мерки. Исто така се овозможува и поставување на објекти за примарна обработка на земјоделски производи како ипреработка на производи од добиток, согласно закон за земјоделско земјиште.
1.2 Причини за проблемите кои се предмет на разгледување 
Законот за пасишта, за чие спроведување начелно е надлежно Јавното претрпијатие за стопанисување со пасишта кое во досегашното работење се соочува со големи проблеми од причина што нема детални податоци за државните пасиштата. Од осамостојувањето на државата не е направена инветаризација на пасиштата, па од тие причини јавното претпријатие нема точни податоци кои се слободни пасишта кои може да се доделат со јавен оглас како што актуелно е реглирано со законското решение. Министерството за земјоделство, шумарство и водостопанство и Јавното претпријатие за стопанисување пасишта како институции кои имаат надлежност во креирањето на политиките за развој на земјоделството, а со цел и зголемување на придонесот на пасиштата во државна сопственост во севкупниот развој на земјоделството како една од носечките економски гранки.
2. 
Цели на предлог регулативата

2.1 Целта што сака да се постигне со донесувањето на измените и дополнувањата на овој закон е поцелисходно и порационално искористување на пасиштата како добро од општ интерес, контрола и увид во користење на пасиштата, преку уредување на постапките за давање на користење на пасиштата во државна сопственост а сето тоа во насока на поефикасно остварување на целите на земјишната политика и националната земјоделска политика.
2.2 Меѓу другото се очекува да се зголеми и гаранцијата за правилна расределба на пасиштата, почитувајќи ги начелата на законитост и транспарентност во работата, а со предложените решенија би се овозможил стабилен извор на финансиски средства. Се пропишуваат постапки за давање на пасиштата во државна сопственост на користење, кои се спроведливи и соодветни на моменталните состојби, што не е случај во моментов со сегашниот важечки закон.
3.
Можни решенија (опции)

3.1
Опис на решението „не прави ништо“ 
Доколку се одбере опцијата „не прави ништо“, ќе продолжат да се зголемуваат проблемите кои и досега се во голем број. Имено, ќе продолжи користењето на пасиштата од корисниците без плаќање на одредениот надомест утврден со закон и ќе се мотивираат уште повеќе нелегалните корисници да продолжат незаконски да ги користат државните пасишта.

Дополнително, работењето на Јавното претпријатие за стопанисување со пасишта ќе биде со загуба, и ќе биде доведено во прашање задржувањето на вработените од причина што не ќе биде во можност претпријатието да исплати плати на своите вработени. 

3.2
Опис на можните решенија (опции) за решавање на проблемот
Со донесувањето на законот се дава можност пред се на сточарите, пчеларите и на другите категории кои што се занимаваат со земјоделска дејност да вршат легално напасување на нивниот добиток и пчели во државните пасишта. Истотака, ќе се даде можност да се зголеми вкупниот сточен фонд во државно ниво.

4. Проценка на влијанијата на регулативата


Можни позитивни и негативни влијанија од секоја од опциите:

4.1 Економски влијанија 

Со предложеното решение се овозможува поголема независност на Јавното претпријатие за стопанисување со пасишта во поглед на инвентаризација на државните пасишта, стопанисување со државните пасишта, како и доделување на законит начин на на пасиштата на вистинските земјоделци, сточари итн.
4.2 Фискални влијанија 

Нема.

4.3 Социјални влијанија
Нема. 

4.4 Влијанија врз животната средина 

Со правилното искористување на пасиштата ќе се придонесе кон правилно, континуирано и регулирано користење на пасиштата, со што ќе се оневозможи неконтролирано, непланско или препасување на пасиштата со што би се нарушил и биодиверзитетот на самите пасишта и нарушување на постојните екосистеми. Со континуирано контролирано давање на користење на пасиштата истите нема да бидат заспоставени, туку напротив ќе бидат одржувани. 
4.5
Административни влијанија и трошоци – 

а) трошоци за спроведување - Нема 

б) трошоци за почитување на регулативата - Нема
5.
Консултации

5.1
Засегнати страни и начин на вклучување
Во соработка и консултации со одредени институции, со здруженијата на сточари, здруженија на пчелари на државно ниво ќе се даде можност за јавна дебата и расправа за придонесување за квалитетно и прифатливо законско решение.
5.2
Преглед на добиените и вградените мислења 

Преку Единствениот национален регистар на прописи се дадени предлози во член 7 став 1 од Предлог законот за изменување и дополнување на законот за пасишта, по зборовите ,,зголемување на квалитетот на тревата за напасување“ по запирката да се додаде ,,и производство на добиточна храна“.

Горенаведениот коментар е прифатен и истиот е вграден во предлог измените и дополнувањата на Законот за пасиштата.

Во истиот член 7 став 1, 2 и 3 каде се спомнува и се вели ,,може да се врши разорување на пасишта“ да се изврши промена на зборот ,,разорување“ со соодветен збор или како предлог да се стави зборот ,,обработува“.

Горенаведениот коментар е прифатен и истиот е вграден во предлог измените и дополнувањата на Законот за пасиштата.

Во член 8 став 1 по зборовите ветеринарно здравство да се додаде и ,,и живина“ и во останатиот дел на член 8 каде има потреба од дополнување со зборот,,живина“.

Горенаведениот коментар е прифатен и истиот е вграден во предлог измените и дополнувањата на Законот за пасиштата.

5.3
Мислењата кои не биле земени предвид и зошто
6. 
Заклучоци и препорачано решение

6.1
Споредбен преглед на позитивните и негативните влијанија на можните
             решенија (опции)
Опција ,„Не прави ништо“ - оваа опција нема да придонесе кон подобрување на работата на претпријатието како и за поцелисходно и порационално искористување на пасиштата како добро од општ интерес и стабилен извор на финансиски средства за реализација на истите, а сето тоа во насока на поефикасно остварување на целите на земјишната политика и на националната земјоделска политика
Опција 1- да се донесе Предлог законот за изменување и дополнување на законот за пасишта

Позитивни влијанија - со предложеното решение се овозможува функционаслност, финансиска стабилност на Јавното претпријатие за стопанисување со пасишта, спроведување на политиките за кои и е формирано, како и давање на пасиштата на вистинските земјоделци, сточари, обезбедувајки транспарентен спроведлив начин во самата постапка а сето тоа во насока на поефикасно остварување на целите на земјишната политика и на националната земјоделска политика.
Негативни влијанија- неспроведливоста на постоечкиот закон ќе предизвика: Финансиска нестабилност на претпријатието, нетранспарентно давање на користење на пасиштата, непланско користење на истите, нарушување на целта и смисолот на постоењето на самото претпријатие.
6.2
Ризици во спроведувањето и примената на секое од можните решенија
             (опции)
Нема
6.3
Препорачано решение со образложение
Да се прифати Опција 1 и донесе Законот за измени и дополнување на Законот за пасиштата. Меѓу другото со неговото донесување се очекува да се зголеми и гаранцијата за правилна расределба на пасиштата, почитувајќи ги начелата на законитост и транспарентност во работата.

7.
Спроведување на препорачаното решение

7.1
Потреба од менување на закони и подзаконска регулатива во областа или 
               други сродни области

НЕ
7.2
Потребни подзаконски акти и рок за нивно донесување
Потребно е донесување на правилници за доуредување на постапката предвидена во предложениот Закон за изменување и дополнување на Законот за пасиштата.
Рок за донесување на подзаконските акти – 6 месеци по донесување на Закон за изменување и дополнување на Законот за пасиштата.

7.3
Органи на државната управа, државни органи и други органи надлежни за  спроведување
Надлежен орган за спроведување на законот е Министерството за земјоделство, шумарство и водостопанство и Јавно претпријатие за стопанисување со пасишта

7.4
Активности за обезбедување на ефикасно спроведување на предлогот на 
               закон
Континуирано обезбедување на податоци на слободни пасишта, потребни за спроведување на постапките за регулирање на правото на користење на пасиштата во државна сопственост, предвидени во Предлог законот за изменување и дополнување на законот за пасишта - со објавување на огласи и регулирање на правото со издавање на решение.
8.
Следење и евалуација

8.1 
Начин на следење на спроведувањето
Спроведување на законот се врши преку подготовка и реализација на:


-донесени подзаконски акти


-издадени договори за користење на пасишта


-спроведени огласи за давање на користење.

Надлежни органи кои ќе го следат спроведувањето на законот се:
Министерството за земјоделство, шумарство и водостопанство ќе биде одговорно за следење на спроведувањето на законските решенија.

8.2
Евалуација на ефектите од предлогот на закон и рокови 
Евалуацијата на ефектите од предложените решенија ќе се врши врз основа на:

· број на објавени огласи за давање на користење на пасиштата.

· бројот на катастарски парцели која ќе се инветаризира во регистарот на пасишта 
· вкупна површина која ќе се даде под закуп
· наплатен надоместок по основ дадени пасишта на користење и нивно   

· искористување, како показател за подобрување на финансиска состојба на претпријатието.
Евалуацијата на ефектите ќе се процени по две години од донесување на 

законот.Во зависност од степенот на реализација во предвидениот законски рок, ќе се 

преземат соодветни дополнителни мерки.

Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.

Датум:_____________                                                                                            ..................................................










Rexhail Ismaili







                                            потпис на државен секретар 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____________                                                                                                   ...........................................
                                                                                                                             Љупчо Николовски 
                                                                                                                                         потпис на министерот 

